
Reeksvoorwoord 

Die teks van die Nuwe Testament is die tweede Nommer in die HTS Supp/ementum 

Reeks. Hierdie reeks is addisioneel tot die gebruiklike Aflewerings van die Her

vormde Teo/ogiese Studies. Die bedoeling van die reeks is om monografiee en ander 

versamelwerke in verband met die teologie te publiseer. Alleen werke van hoog

staande wetenskaplike kwaliteit word in oorweging geneem. Die HTS is 'n publi

kasie van die Fakulteit Teologie (Afdeling A) aan die Universiteit van Pretoria. Dit 

word uitgegee deur die Tydskrifafdeling van die Nederduitsch Hervormde Kerk met 

die ondersteuning van die Buro vir Wetenskaplike Publikasies by die Stigting vir 

Onderwys, Wetenskap en Tegnologie. Dr Kobus Petzer ]ewer met sy publikasie oor 

die teorie en praktyk van die tekskritiek van die Nuwe Testament 'n epogmakende 

bydrae op die gebied van die Bybelwetenskap in Suid-Afrika. Persone wat in die 

voorbereiding van die boek besondere hulp verleen het en aan wie dank verskuldig 

is, is Ernest van Eck, Gerda Potgieter en Anne Barkhuizen. 

Jacobus Hendrik Petzer is sedert 1987 senior lektor in die Departement Grieks 

aan die Potchefstroomse Universiteit vir Christelike Hoer Onderwys. Hy is op 30 

Oktober 1956 gebore te Butterworth, Transkei. Hy matrikuleer in 1974 aan die 

Afrikaanse Hoer Seunskool in Pretoria en behaal die volgende grade aan die Pot

chefstroomse Universiteit: BA (1977), Honneurs Grieks (1978), MA (1980), ThB 

(1983) en DLitt (1987). Hy is sedert 1982 verbonde aan die Departement Grieks. 

Sy navorsingsgerigtheid is die tekskritiek van die Nuwe Testament en hy is tans 

besig met 'n projek oor die Oud-Latynse teks van Handelinge in samewerking met 

die Vetus Latina Instituut in Beuron, Wes-Duitsland. Tydens sy doktorale studie 

woon hy kursusse by aan die Princeton Theological Seminary, VSA onder Ieiding 

van prof BM Metzger, asook aan die Universiteit van Leeds, Engeland, onder Iei

ding van prof JK Elliott. Gedurende 1984 en 1989 besoek hy die Vetus Latina 

Instituut in Beuron in verband met sy navorsing. Dr Petzer het reeds twee toeken

nings van die Raad vir Geesteswetenskaplike Navorsing ontvang. 

